
Ribhuproktam Svanubhavena Sarvopanishadam Saram

ઋભુપ્રોક્તં સ્વાનુભવેન સર્વોપનિષદાં સારમ્

(અહં બ્રહ્માસ્મિ કેવલમ્)
અહમેવ પરં બ્રહ્મ અહમેવ પરં સુખમ્ ।
અહમેવાહમેવાહમહં બ્રહ્માસ્મિ કેવલમ્ ॥ ૪.૩૫॥
અહં ચૈતન્યમેવાસ્મિ દિવ્યજ્ઞાનાત્મકો હ્યહમ્ ।
સર્વાક્ષરવિહીનોઽસ્મિ અહં બ્રહ્માસ્મિ કેવલમ્ ॥ ૪.૩૬॥
અહમર્થવિહીનોઽસ્મિ ઇદમર્થવિવર્જિતઃ   ।
સર્વાનર્થવિમુક્તોઽસ્મિ અહં બ્રહ્માસ્મિ કેવલમ્ ॥ ૪.૩૭॥
નિત્યશુદ્ધોઽસ્મિ બુદ્ધોઽસ્મિ નિત્યોઽસ્મ્યત્યન્તનિર્મલઃ ।
નિત્યાનદસ્વરૂપોઽસ્મિ અહં બ્રહ્માસ્મિ કેવલમ્ ॥ ૪.૩૮॥
નિત્યપૂર્ણસ્વરૂપોઽસ્મિ સચ્ચિદાનન્દમસ્મ્યહમ્ ।
કેવલાદ્વૈતરૂપોઽહમહં બ્રહ્માસ્મિ કેવલમ્ ॥ ૪.૩૯॥
અનિર્દેશ્યસ્વરૂપોઽસ્મિ આદિહીનોઽસ્મ્યનન્તકઃ ।
અપ્રાકૃતસ્વરૂપોઽસ્મિ અહં બ્રહ્માસ્મિ કેવલમ્ ॥ ૪.૪૦॥
સ્વસ્વસઙ્કલ્પહીનોઽહં સર્વાવિદ્યાવિવર્જિતઃ   ।
સર્વમસ્મિ તદેવાસ્મિ અહં બ્રહ્માસ્મિ કેવલમ્ ॥ ૪.૪૧॥
સર્વનામાદિહીનોઽહં સર્વરૂપવિવર્જિતઃ   ।
સર્વસઙ્ગવિહીનોઽસ્મિ  અહં બ્રહ્માસ્મિ કેવલમ્ ॥ ૪.૪૨॥
સર્વવાચાં વિધિશ્ચાસ્મિ સર્વવેદાવધિઃ પરઃ ।
સર્વકાલાવધિશ્ચાસ્મિ અહં બ્રહ્માસ્મિ કેવલમ્ ॥ ૪.૪૩॥
સર્વરૂપાવધિશ્ચાહં સર્વનામાવધિઃ સુખમ્ ।
સર્વકલ્પાવધિશ્ચાસ્મિ અહં બ્રહ્માસ્મિ કેવલમ્ ॥ ૪.૪૪॥
અહમેવ સુખં નાન્યદહમેવ ચિદવ્યયઃ ।

અહમેવાસ્મિ સર્વત્ર અહં બ્રહ્માસ્મિ કેવલમ્ ॥ ૪.૪૫॥
કેવલં બ્રહ્મમાત્રાત્મા કેવલં શુદ્ધચિદ્ઘનઃ ।
કેવલાખણ્ડોસારોઽસ્મિ અહં બ્રહ્માસ્મિ કેવલમ્ ॥ ૪.૪૬॥
કેવલં જ્ઞાનરૂપોઽસ્મિ કેવલાકારરૂપવાન્ ।
કેવલાત્યન્તસારોઽસ્મિ અહં બ્રહ્માસ્મિ કેવલમ્ ॥ ૪.૪૭॥
સત્સ્વરૂપોઽસ્મિ કૈવલ્યસ્વરૂપોઽસ્મ્યહમેવ હિ ।
અર્થાનર્થવિહીનોઽસ્મિ અહં બ્રહ્માસ્મિ કેવલમ્ ॥ ૪.૪૮॥
અપ્રમેયસ્વરૂપોઽસ્મિ અપ્રતર્ક્યસ્વરૂપવાન્ ।
અપ્રગૃહ્યસ્વરૂપોઽસ્મિ અહં બ્રહ્માસ્મિ કેવલમ્ ॥ ૪.૪૯॥
અરસસ્યુતરૂપોઽસ્મિ અનુતાપવિવર્જિતઃ   ।
અનુસ્યૂતપ્રકાશોઽસ્મિ અહં બ્રહ્માસ્મિ કેવલમ્ ॥ ૪.૫૦॥
સર્વકર્મવિહીનોઽહં સર્વભેદવિવર્જિતઃ   ।
સર્વસન્દેહહીનોઽસ્મિ અહં બ્રહ્માસ્મિ કેવલમ્ ॥ ૪.૫૧॥
અહમ્ભાવવિહીનોઽસ્મિ વિહીનોઽસ્મીતિ મે ન ચ ।
સર્વદા બ્રહ્મરૂપોઽસ્મિ અહં બ્રહ્માસ્મિ કેવલમ્ ॥ ૪.૫૨॥
બ્રહ્મ બ્રહ્માદિહીનોઽસ્મિ કેશવત્વાદિ ન ક્વચિત્ ।
શઙ્કરાદિવિહીનોઽસ્મિ અહં બ્રહ્માસ્મિ કેવલમ્ ॥ ૪.૫૩॥
તૂષ્ણીમેવાવભાસોઽસ્મિ અહં બ્રહ્માસ્મિ કેવલમ્ ।
કિઞ્ચિન્નાસ્તિ પરો નાસ્તિ કિઞ્ચિદસ્મિ પરોઽસ્મિ ચ ॥ ૪.૫૪॥
ન શરીરપ્રકાશોઽસ્મિ જગદ્ભાસકરો ન ચ ।
ચિદ્ઘનોઽસ્મિ ચિદંશોઽસ્મિ સત્સ્વરૂપોઽસ્મિ સર્વદા ॥ ૪.૫૫॥
મુદા મુદિતરૂપોઽસ્મિ અહં બ્રહ્માસ્મિ કેવલમ્ ।
ન બાલોઽસ્મિ ન વૃદ્ધોઽસ્મિ ન યુવાઽસ્મિ પરાત્પરઃ ॥ ૪.૫૬॥
ન ચ નાનાસ્વરૂપોઽસ્મિ અહં બ્રહ્માસ્મિ કેવલમ્ ।
ઇમં સ્વાનુભવં પ્રોક્તં સર્વોપનિષદાં પરં રસમ્ ॥ ૪.૫૭॥
યો વા કો વા શ‍ૃણોતીદં બ્રહ્મૈવ ભવતિ સ્વયમ્ ॥ ૪.૫૮॥
ન સ્થૂલોઽપ્યનણુર્ન તેજમરુતામાકાશનીરક્ષમા

ભૂતાન્તર્ગતકોશકાશહૃદયાદ્યાકાશમાત્રાક્રમૈઃ ।
ઉદ્ગ્રન્થશ્રુતિશાસ્ત્રસૂત્રકરણૈઃ કિઞ્ચિજ્જ્ઞ સર્વજ્ઞતા
બુદ્ધ્યા મોહિતમાયયા શ્રુતિશતૈર્ભો જાનતે શઙ્કરમ્ ॥ ૪.૫૯॥
॥ ઇતિ શિવરહસ્યાન્તર્ગતે ઋભુપ્રોક્તં શાઙ્કરસૂત્રવિજ્ઞાનમેવમધ્યાત્મનિર્ણયં સમ્પૂર્ણમ્ ॥
- ॥ શ્રીશિવરહસ્યમ્ । શઙ્કરાખ્યઃ ષષ્ઠાંશઃ । અધ્યાયઃ ૪ । ૩૫-૫૯॥

- .. shrIshivarahasyam . shankarAkhyaH ShaShThAMshaH . adhyAyaH 4 . 35-59..

Notes :

Shiva Rahasyam Amsa-06 consists of the 50 Adhyaya-s that comprise the Ribhu Gita.

Selected verses from Ribhu Gita have been compiled here based on similarity of content.

